
 ЦIиял хАРбАл

РагIалде бахъана «Лидеры России» 
къецазул суперфиналалъул хIалтIи.  

ТIо лабго Россиял даса гьениб бергьенлъи 
бо сарав 106 чиясда гьоркьов вуго ункъго 
дагъистаниявги. Гьел ункъ гоязулъги нилъер 
районцояв, КъахIиса  ГIабдул хIамидов Вагьаб 
МухIамадович. 

Г ь е с у л  б е р 
гьенлъабазул 
ни жеца цебе
ккун бицунги 
букIана. Гьаб са
гIат Вагьабица 
т I у б а з а б у л е б 
буго Дагъистана
лъул рохьил ма
г I и ш а т а л ъ у л 
нух малъулесул 
ишал. Гьев вуго 
Москваялда тIа
де гIанаб лъай 
щ в а р а в ,  г ь е 
нивго ба тIиба
тIиял хъу лу
хъазда вукIун 
хIал бихьи щва
рав, лъикIаб ба
жариялъул вас. 
Щаклъи гьечIо 
х а д у б к к у н г и 
гьесул хъулу
хъалъул цебе
тIей  нилъеда 
ра гIизе бу кIи
налда.  Район 
ва республика 
чIу хIарав ракь
цоясул бергьен
лъи мисаллъун 
буго гIолохъанаб 
г I е л а л ъ е г и . 
Гьес даго цадахъ 
су перфиналалде 
р а ч I у н  р у г о 
Сугъ ралъа хIа
жи мурад ГIа
башилов (ди
ректор по раз
витию и инвестициям ООО «Управляющая 
компания СКУ»), хунзахъа ГIалихан Аварс
кий (ведущий инженер производственно
технической службы ПАО «РусГидро») ва 
буйнакский районалдаса ПатIимат ГIумарова 
(заместитель Министра по делам молодежи 
Республики Дагестан).

 «лидеры России» конкурсалда гIахьаллъун 
вуго кинавниги 200 азарго чи, гьездаса фи
налалде рачIун руго 300 чи. Гьездаги гьоркьоб 
бергьенлъи босарал нилъер ракьцоязда баркулеб 
буго, захIматаб нух нахъеги тун щвараб, ракI
чIараб бергьенлъи. 

Риччанте гьел рукIине Дагъистаналъул гIоли
лазул байрахъулаллъун.

П. ИбРаГьИМоВа

9 сентябралда 
Гъоркьа бакълъухъ 

ва ГIурада, «Дир 
Дагъистан» проекталъул 
кумекалдалъун къачIарал 
площадкаби рагьулел 
тадбирал тIоритIана. 

байрамияб ахIвалхIа
лалда гIу цIарал тадби
разда гIахьаллъи гьа бу
на районалъул бетIе ра
сул заместитель Ка мил 
МухIамадовас, рай соб
р а н и я л ъ у л  п р е д  с е  д а 
тель, «Единая Рос сия» 
партиялъул ис пол ни тель
ный секретарь Му хIа ма
дамин хизроевас, Мада
нияталъул,спорталъул ва 
ту ризмалъул  отделалъул 
ва ре дакциялъул хIал
тIухъабаз, гьел росабазул 
бегавулзабаз, имам забаз, 
жамагIатаз ва школ лъи
малаз. 

(ахир 2-леб гьум.)

 бЕРГьЕНлъАби, бАРКиял

«лидеры России» 
къецазул 

церехъаби

ГIиса аварагасул (гI.с.) 
цIаралда рухIияб лъай 

тIибитIизабулеб центр бай 
буго ни лъер рес публикаялъул 
гьанжесеб тарихалда бищун  кIу-
дияб  халкъ гъункизабураб иш. 

Мажгиталда жаниб 22 азарго 
чиясе бакI босун буго хIисабалде. 
Мажгит гуребги, гьениб букIине 
буго садик, школа, динияб лъай 
кьеялъул идараби, парк, фонтанал 
ва гь.ц.  Ургъун руго, как балезе 
квалквал гьабиларедухъ,  турис
тал хьвадизе хасал нухалги. 

халкъиябин цIар кьун буго гьеб 
централъе. Унголъунги щивав 
да гъистаниясул батила гьениб 
гъорлъ бутIа. Ункънусгоялдаса 
цIикIкIун хIуби буго мажгиталъул. 
Гьезда гьоркьоса 124 хIуби буго 
нилъер районалъул жамагIаталъул 
гIарцулаб кумекалдалъун эхе тараб.

Гьанжеги Шамил районалъул 
росабазул жа магIатаз лъезе  буго 
жидерго бутIа рухIияб цент ра 
лъул хIалтIабазулъ. 5  13 сен
тябралде щве зегIан щибаб росдал 
вакилзабаз гьарулел руго гьенир 
хIалтIаби. 

Гьеб пайдаги кириги цIикIкIараб 
ишалъе бай бихьи лъезе араб 
базар къоялъ  нилъер районалъул 
администрациялъул, жамгIиял 
хIаракатчагIазул, рухIиял цере
хъабазул, районцоязул къокъа 
щвана ГIиса Аварагасул(гI.с.) 
мажгит балеб бакIалде. 

  Цебеккунги  гIемераб гIахьаллъи 
гьабулеб бу кIана районалъул 
жа магIаталъ гьаб мажгит бая
лъулъ. Амма жакъа дунго щвей
дал, бичIана ва гIажаиблъана 
хIалтIабазул масштабалъ,ян 
кIа лъана районалъул бетIерасул 
заместитель Камил МухIамадов. 

Районалъул имам ГIабдула 
ГIу  марчиевасги загьир гьабуна 
тIолго районалъул гIадамазул ра
хъалдасан баркала рухIияб лъай 
тIибитIизабулеб центр бая лъулъ 
гIахьаллъи гьабизе рес щве ялъухъ. 

Районалъул къокъаялъе гьабуна 
экскурсия, бицана исламияб  
халкъ цолъиялъе ГIиса Авара
гасул(гI.с.) мажгиталъул  бугеб 
кIва ралъул. 

Росабазул жамагIатазул къо
къаялъ хIукму гьа буна  фонтанный 
блокалъул А2 хъубаялъул бутIа ба  
зе нилъер районалде  тIаде бо сизе.  

ТIолго районалъул жамагIа
та лъул  цолъи би хьизабизе, ки
ри ги мунпагIатги цIикIкIараб 
иша   лъулъ гIахьаллъизе, рухIияб 
ирслъун нилъер нас лабазе хутIизе 
бугеб мажгит базе кумек гьабизе 
къуват кьеги щивасе.  

ТI. МухIаМаДоВ 

 РУхIияб иРС

Районалъул вакилзаби ГIиса 
Аварагасул (гI.с.) мажгиталда

Гъоркьа бакълъухъ ва 
ГIурада байданал рагьана

 КIУДияб бЕРГьЕНлъиялъ 75 СОН ТIУбАялДЕ

ЦIиял хАРбАл

Диктанталъул тадбир тIобитIана 
«Единая Россия» партиялъул, 
Росси ялъул рагъулабгун тарихияб 

гIу цIиялъул, «бергьенлъиялъул во
лонтерал» гIуцIиялъул, Россиялъул 
ветераназул союзалъул ва лъай 

кьеял да хадуб халкквеялъул идара
ялъул кумекалдалъун. 
Дагъистаналда гьеб диктант тIоби

тIизе хIадурун букIана 75 площадка. 
Нилъер районалда диктанталъул 
площадка тIобитIана хIебда шко
лалда,гьенир гIахьаллъана 911 

клас сазул 20 цIалдохъан.
Диктанталъул аслияб мурад 

букIана КIудияб ВатIанияб рагъул 
тарих лъа заби ва гIолилазулъ ВатIан 
бо кьиялъул тарбия щула гьаби. 
Гьенир гIахьаллъаралщиназе кьезе 

руго ракIалдещвеялъул дипломал, 
бергьарал хIасилал рихьизаруразе 
кьола Россиялъул рагъулабгун 
та рихияб гIуцIиялъул картаби, 
тари хиял тIахьал. Гьел щваразе рес 
буго улкаялда 50 музеялде чIорого 
ине. Гьединго школа лъугIун унезе 
ЕГЭялъул гIаммал хIасилазде тIаде 
жубала 10 балл.
Диктанталъул тадбир тIобитIана 

районалъул лъайкьеялъул отдела
лъул специалист ПатIимат хизрое
валъул нухмалъиялда гъоркь. Щи
вав гIахьалчияс жидерго хIасилал 
ралагьизе бегьула  https://диктант
победы.рф/  сайталда.

Давуд ДаВуДоВ

(байбихьи 1 гьум.)

«Дир Дагъистан»  проекталъул «Комфортная 
городская среда» абураб бутIаялда  гIахьаллъи 
гьабураб кIиябго росдал жамгIиял бакIал, ри
хьи  зарурал бол жалазда жанир къачIан руго. 
РакI бацIцIадго тIу бараб хIалтIия лъухъ райадми
нистрациялъ баркала загьир гьабуна подрядчиказе. 

Гъоркьа бакълъухъ годекIаналъул площадка 
тIад хъелги гьабун, сверун къан буго, лъун руго ска
мейкаби, лъималазе спортивияб комплекс. Росдаде 
тIаде бала гьараб централияб мажгиталда аскIоб, 
гьитIинаб бугониги, цIакъ кIвар цIикIкIараб бакIалда 
гьабун буго гьеб.  Гьелъие биччан букIана 1678138гъ.

Гьединго берцинлъизабун буго ГIурада росдал ад
министрациялда цебе бугеб байдан. Гьенир гьарулел 
хIалтIаби цIикIкIарал рукIиналъ, сур сатазул къа
дар ги 2593270 гъ  букIана. лъун буго цIияб бесед ка, 
скамей каби, спортивияб комплекс, чIун руго гъутIби,  
площад ка битIизабун тIун буго хъил. ЧIа хIиялл 
шагьаразда кинигин шартIал чIезариялъе хIукуматалъ 
кьолеб бугеб кIварги ресалги рихьулел руго. 

Рорхатал мугIрузда,дагьал гурони гIатIилъаби 
гьечIел росабалъ халкъалъе гьарулел ругел сана
гIалъабазул кIваралъул бицун кIиябго тадбиралда 
кIалъана Камил МухIамадов. Гьес кIвар кьуна ни
лъер районалда респуб ликаялъул нухмалъулезул 
кумекалдалъун унел ругел хIалтIабазде, росабазул 
сипат хисизарулел ва мунпагIат цIикIкIарал проек
тал рехсана. Гьединго гьес баркала кьуна объектал 
къа чIан  рагIалде рахъине кIвахI тун къеркьолел ру
кIарал   бегавулзабазе МухIамадгIарип СагIадуевасе 
(Гъ.бакълъухъ) ва хирамухIамад исма гIи ловасе 
(ГIурада), гьезие кумекалъе ратарал росуцоязе. 

бакълъухъ гьоркьохъеб школалъул цIалдохъабаз 
хIадурун рукIана церерахъинал, рикIкIана кучIдул, 
гIисинал речIчIухъабаз рихьизаруна гугариялъул 
аслаби.  

Киналго кIалъараз кIвар кьолеб букIана гьабураб 
берцинлъи цIунизе тIадаб букIиналде. Гьелда ха
дуб хал кквезе рес буго росдал администрациялъ 
видеокамерабазул кумекалдалъун. 

Жидерго разилъи загьир гьабун ва районалъулгун 
республикаялъул нухмалъулезе баркала загьир гьабун 
кIалъана росдал бегавулзаби, жамгIиял хIаракатчагIи. 
Гьебго разилъи бихьулеб букIана гьенир ракIарарал 
лъималазул гьурмаздаги. ба гIараб лентаги къотIун 
жанире риччайгун, гьезул тIоцебесеб гъира букIана 
спортивияб площадкаялъул хIалбихьи. лъималаз 
гуребги чIахIиязгицин хIалбихьи гьабуна цIиял тур
никазул. 

П. МухIаМаДоВа

бергьенлъиялъул диктант2020

Гъоркьа бакълъухъ ва 
ГIурада байданал рагьана

КIудияб бергьенлъиялъ 75 сон тIубай кIодо гьабизелъун 3 сен-
тябралъ тIолго улкаялда ва къва тIисел хIукуматазда тIобитIана 

бергьенлъиялъул диктант. 

 лъАйКьЕялъУл бУТIАялДА

ТIидиб школа

Унгоунголъунги цIакъ лъикIал 
шар тIал руго ТIидиб гьоркьохъеб 
школалъул пищеблокалда чIезарун. 
Школалъул азбаралда батIаго бараб 
пищеблокалъул мина я къватIисан, 
я жанисан буго чIурканго берцинго 
къачIан. Киналго тIалабазда рекъон 
гIуцIун буго квен гьабулеб бакI, чIе
забун буго хинаб, цIорораб лъим, 
къеда бан цIияб телевизор, иццухъа 
цIун хасаб даруяб лъей лъун куллерги 
буго. лъималазе, классазе, ялъуни 
мугIалимзабазе батIаго гьитIинаб 
тадбир гьабизегицин санагIалъи бу
го гьениб. Гьениб кьолеб тIагIамаб 
кванил нижецагоги  хIал бихьидал, 
бичIчIана гвангъараб, паракъатаб, 
68 цIалдохъан гIодор чIезе рес бугеб 
пищеблокалда гIунгутIи гьечIолъи. 

Аслияб кумек гьеб базе росдал жа
магIаталъул хIаракатчагIазул щванин 
бицана нижей ТIидиб шко лалъул 
директор МухIамад ГIа лие вас. Гьединго 
гьес рехсана ва ри хьизаруна школалда 
унел ругел цогидал хIалтIабиги. 
басрияб тIох хисун рагIалде щолеб 
бугоан. Ас лиял хIалтIаби лъугIун, тIад 
махх кквеялде щун букIана хIалтIи. 
Шко  лалъул мина жагъаллъизе рес 
букIун, гьелъул къварилъиялъул би 
цун дун вачIиндал,  кинабго хIа жа таб 
кумек щвана районалъул бе тIер Му
хIамад хIасановасдасан. Районалъул 
бюджеталдасан биччана нижее тIох 
хисизе гIарац,ин бицана М. ГIалиевас. 

Гьединго, гьес ниж рачана лъай
кьея лъул министерствоялъул ку
мекалдалъун къачIалеб бугеб спортзал 
бихьизе. ТIаса тIох босидал, басриял 
къадал щулалъизе гьениб тIун буго 
бетоналъул пояс. батIаго балеб буго 
лъималазе ретIел хисизе бакIги. 
ТIу бан цIи гьабун къачIалеб бугеб 

спортзалалда гьаризе хIалтIаби гIе мер 
ругоан.  Квач бачIиналде лъугIизе 
ракIалда буго,ин баян кьуна Му
хIамад ГьитIинамухIамадовичас.

ГIасаб школа 
Гьединго лъикI къачIараб, гIатIидаб  

батана ГIасаб гьоркьохъеб школалъул 
пищеблокги.  Школалъул директор  
ГьитIиномухIамад Шабановас ба ян 
кьуна ахирал соназ гьарурал хIал
тIабазул.

Гьес бицана школалъул, рукIине 

кколел шартIалги тIуран, столовая 
бан 3 сон бугин. Кинабниги гьелъул 
площадь буго 185кв.м. Жаниб камураб 
жо гьенибги батичIо. берцинаб 
махIгун квен бикьулеб заманалъ 
щун рукIана ниж гьенир. Гъирагун 
кваналел цIалдохъаби рихьидал, 
бичIчIана тIагIамаб кванидаса гьезул 
разилъи.  

Районалъул бетIерас,  жа ма
гIаталъе кIвар цIикIкIарал шко
лалгун боль ницал церетIеялъе 
гьа рулел ишал гIумруялде ра
хъи нариялъе кьолеб буго хасаб 
кIвар. Райадминистрациялъул ку
мекалдалъун жакъа къоялъ шко
лалда хIалтIулеб буго кинабго къва
ригIанщинаб жаниб чIезабураб ме

дицинаялъул кабинет. Киналго 
тIа  лабазда рекъон гIуцIараб каби
не талъе лъикIаб къимат кьуна Рос
потребнадзоралъул вакилзабаз.

Гьелго цIигьариязда гъорлъ рехсезе 
ккола араб соналъ къачIарал хинал 
туалетал. 

исана нижер школа гIахьаллъана 
«хинаб низам» абураб федералияб 
программаялда. ГьанжелъизегIан 
рукIарал печал раки хисила ин ша 
Аллагь централияб хIухьладул отоп
лениялъ. Тендерги гьабун, хIал
тIухъабазухъ ралагьун чIун руго,ин 
баян кьуна гьес нижей. 

Гьединго школалъул директорас 
бицана биххизе рагIалде щун букIанин 
цIалул цо корпус. Гьеб  бихьизе 
щварал районалъул лъайкьеялъул 
нухмалъулев ибрагьим хIажиевас 
ва районалъул бетIер М.хIасановас 
лъалхъизе течIого корпус цIигьа
биз  е кколин абун буюрухъ кьуна ва 
районалъул бюджеталдаса гIа рацги 
биччан, гьабуна кумек. Гьелъухъ 
лъималазул,  убузул ва школалъул 
коллективалъул ра хъалдасан бар
калаги загьир гьабу на Гь.Шабановас 
районалъул нухмалъулезе. 

ГI.нуРМухIаМаДоВа

РФялъул Конституциялда рекъон лъи-
мал ва лъимерлъи цIуни пачали хъалъул 
аслияб тIалаб ккола. 

исана СOVIDI9 тIибитIиялъ гIа
дамазе кIудиял камиял ккана. Гьелъул 
зарал бецIиялъе пачалихъалъ хIукму 
гьабуна лъималазе цIикIкIинарурал 
пособиял кьезе. Гьел рикьула 3 ба тIияб 
бутIаялде: 3 сон базегIан ругел, 3ялдаса 
7 сон базегIан ругел ва 3ялдаса 16 сон 

базегIан ругел. хъизамалда тIоцебесеб 
ялъуни кIи аби леб 3 сон бачIеб лъимаде 
кьуна апрель, май, июнь моцIазда 5000 
гъурущ, 3са 16 сон базегIан бугеб 
лъимаде июнь ва июль моцIалъ щвезе 
ккола 10000 гъурущ цо мо цIалъе хIисаб 
гьабун. 1марталдаса нахъе заманаялъ 
хIалтIи гье чIого хутIарал эбелинсуе 
хIал тIудалъун хьезариялъул цент раздаса 
кьола 18 сон бачIеб лъимаде тIаде 3000 
гъурущ апрель, май, июнь моцIазда. 

Киналниги пособиял щвезе ккани гIарза 
кьезе ккола 1 октябралде щвезегIан.

Пособиял щвезе ккани, гье лъие ихтияр 
бугел гIадамал ине ккола МФЦялде 
ялъуни жидецаго Гос услуги https://www.
gosuslugi.ru/ сайталдаса гIарза битIизе 
ккола. 

Давуд ДаВуДоВ

 бАяНАлъЕ

хинаб квен кьей лъикIаб даражаялда буго
Заманалда рекъон хIалтIи бачине ккани, цо бакIалда чIун данде 

кколаро. ЦIикIкIунел руго тIадеялдаса тIаде нилъер пачалихъалъ 
жамагIаталъе санагIатал гьариялде кIвар кьей.  Дагь- дагьккун цIигьарулел 
руго больницал, школал, къватIал ва ц. 

Исана цIакъго цIикIкIун буго бербалагьи школазда хинаб квен кьеялде. 
бищун  хирияб хазина нилъер лъимал кколелъул,  школазда гьезие 
санагIалъаби  чIезари буго рекIее лъикIаб асар гьабулеб иш. 

ЦIех-рех гьабигун, районалъул школазда гьоркьор бищунго лъикIал 
шартIал чIезарурал, цIиял пищеблокал ТIидиб ва ГIасаб ругин абидал, 
редакциялъул хIалтIухъаби щвана гьенире араб рузман къоялъ. 

ТI идиб пищеблок

лъималазе 
пособиял

ГIасаб столовая

 ЦIиял хАРбАл

2012 соналдаса нахъе №152 Федералияб къануналда 
рекъон, сентябралъул кIиабилеб гьатIанкъо ккола 

рищиязул цогояб къо. Исана 11-13 сентябралда Россиялда 
тIоритIизе руго батIи-батIиял  даражаялъул рищиял.

 Нилъер районалда гьел къояз рищизе руго райсобраниялъул 
депутатал.  

Коронавирусалъул хIинкъи же ги тIубан нахъе къан гье чIе
лъул, цIакъго гIемерав чи цо къоялъ ра кIаричIого рукIи не, 
гьаракь кьезе лъабго къо би хьизабун буго. Риидал тIо би тIараб 
Конституциялъул ре ферендумалдаго гIадинал цIунакъаялъул 
шартIалги цIунизе би  хьизабун буго рищиязда. Ки   налго из
бирателазул учас то  кал къваригIарабщинаб чIе за бун, хIадурун 
ругин баян кьу на ТиКалъул председатель ГIу мар хIажи ГIалиевас.  

Райсобраниялъул председатель МухIамадамин хизроевасул 
баяназда рекъон 333 кандидатас кьун буго цIар депутатлъилъе 
рищиязда гIахIаллъизе. Гьезда гьоркьор руго «Единая Россия» 
партиялъул рахъалдаса 211 кандидат,  партия «Роста» 28, 
«Сп раведливая Россия»  28, КПРФалъул рахъалдаса 19 канди
дат,  партиябазда гьечIел 50 кандидат.

нИжеР МухбИР

Рищизе руго 
райсобраниялъул депутатал

ЦоЛъИ cПОРТ

«Шамил районалъул гIолилал» 
жамгIияб гIуцIиялъ 

гьарулел спорталъул ва цогидал 
тадбиразул гIемер рагIула нилъеда. 
Гьезул цо-цоял газеталда кьечIогоги 
хутIула. Гьаниб бицен гьабизе бокьун 
буго гьал къоязда тIобитIараб, Шамил 
имам ракIалдещвеялъе, районалъул 
гIолилазул командабазда гьоркьоб 
тIобитIараб спорталъул тадбиралъул. 

ГIезегIанго заманалъ халат рахъарал 
минифутболалъул къецал рукIана дагьалъ 
цере. Гьелъул хIасилал гьарулеб тадбир 
букIана гьал къоязда МахIачхъалаялъул 
«Спартак» футболалъул майданалда. 
Гьеб гIуцIун букIана цIакъ берцинго, 
магIнаялда, гIахьаллъаразул ракIазе 
рохел кьолеб хIалалъ. бергьенлъи бо
са рал командабазе ва лъикIал хIасилал 
рихьизаруразе, хIалтIи гIуцIиялъулъ 
тIокIлъи бихьизабуразе рикьана сай
гъа тал, шапакъатал, баркалаялъул 
кагъ тал. Райадминистрациялъул ра
хъал даса гьениб гIахьаллъи гьабуна 
райо  налъул бетIерасул заместитель Ка 
мил МухIамадовас. Районалъул ад ми
нистрациялъ рихьизарурал гIарцулал 
сайгъаталги кьуна гьес чемпионаталда 
бергьаразе. 

Кидаго гIадин жиндиего хасиятаб 
чIаголъиялда тадбир нухда бачана ДР 
ВПП «Единая Россия» регионалияб 
комитеталъул нухмалъулев МухIамад 
МухIамадовас.

 исанасеб чемпионаталда ракIчIараб 
1себ бакI босана «хучада» командаялъ, 
2абилеб бакIалде бачIана «ЦIегоб» 
команда, 3абилеб бакIалъе муста хIикъ
лъана «КъахIиб» команда. Шамил 
райо налъул командабазул тIадегIанаб 
лигаялда гурелги, 1себ лигаялда ругел 
командабазда гьоркьобги тIоритIана 
минифутболалъул къецал. Гьезул хIа
силалда тIадегIанаб лигаялде рорчIана 
«Зивуриб» ва «ГIуриб» командаби.  

Гьаниб рехсезе бокьун буго чемпионат 
гIуцIиялъул аслияб бакIлъи тIаде кко
лев чиясул цIаргьев вуго Загьид Къе
бедхIажиев. Гьесда кIвана районалъул 
чемпионат тIадегIанаб даражаялде бахи
набизе.

Гьединго гьеб чемпионаталъул тартиб, 
магIна ва гIадлунизам бараб букIуна 
бетIерав судиясда. Гьеб ишги мухIканго 
тIубала, жиндирго махщалил устар Атай 
Даудовас.

Гьединго, баркалаялъе мустахIикъал 

руго, къецал тIоритIулеб заманалъ 
гьеб лахIзаталда (прямой эфир) инстаг
раммалда балагьизе рес кьолел, эмен ва 
васал хидировал. Гьезиеги кьуна ша
пакъатал ва баркалаялъул кагътал.

Къокъго абуни минифутболалъул чем
пионат ва гьелъул хIасилал гьару леб 
тадбир тIобитIана мисалалъе муста
хIикъаб къагIидаялъ. Чемпионат жеги 
гIатIидго ва тIадегIанаб даражаялде ба 
хинабизе къасд буго гьеб гIуцIаразул.

ТI. МухIаМаДоВ

Минифутболалъул 
чемпионаталъул хIасилал


